
ABSTRAK

Karya Agung Melayu merupakan sebuah karya unggul yang mencerminkan pemikiran dan pandangan hidup bangsa Melayu. Karya
Agung Melayu dihasilkan dalam bentuk gaya yang luar biasa, mengandungi pemikiran, sistem nilai dan kepercayaan, falsafah dan
pandangan hidup bangsa Melayu. Karya Agung Melayu juga adalah warisan bangsa Melayu yang membentuk citra dan identiti
ketamadunan bangsa Melayu. Lantaran itulah, kursus Karya Agung Melayu diperkenalkan kepada mahasiswa untuk direnungi,
difahami dan ditelaah kandungannya. Walau bagaimanapun, pengajaran dan pembelajaran secara tradisional yang berpusatkan
kepada pembacaan teks naskhah semata-mata akan melunturkan minat dan rasa ingin tahu mahasiswa terhadap Karya Agung
Melayu. Justeru, pembelajaran aktif Karya Agung Melayu diaplikasikan bagi meningkatkan keaktifan dan prestasi mahasiswa.
Beberapa teknik pembelajaran aktif telah digunakan untuk membolehkan mahasiswa berinteraksi dengan bahan pengajaran.
Antaranya, kerja berkumpulan, perbahasan, think-pair-share dan brainstorming. Pembelajaran aktif yang diaplikasi ini telah
menunjukkan kesan yang positif dalam meningkatkan keaktifan, prestasi, pemahaman dan kemahiran mahasiswa terhadap kursus
Karya Agung Melayu. Kaedah ini terbukti berkesan apabila satu daripada hasil pembelajaran dapat dicapai. Justeru, projek ini dapat
memberikan manfaat kepada mahasiwa dan tenaga pengajar dalam menyediakan amalan pengajaran dan pembelajaran aktif yang
berkesan.

